
Bahea

“Ez dut sekula ulertuko nola hiz-
kuntza bat transmititzeko
bideak zabaltzen hainbeste
eman duen jendeak hain indar
guti duen gero erabilpenerako.
Nola gizarteko diglosia bat
uzkaltzeko dena emateko prest
den jende bera, gero, ezgai den
bere baitako diglosiak iraultze-
ko. Nola euskara hain gartsuki
aldarrikatzen duen jendea gero
frantsesez mintzo den.
Euskaldunak izan nahi dugu
frantsesez biziz. Errazago zaigu
ainitzez.

Kontra egiteko prest gara
suprefet harro bati, hezkuntza
eredu frantsez bati, hizkuntza
politika jakobino bati, poliziari,
intelektualen teoria txobinistei,
lege arrotzei, burokrazia admi-
nistratibo amaigabeari, gure
poltsiko hutsei, estatu bati,
biri... kontra. Gure buruari izan
ezik”.

SORTZEN-IKAS-
BATUAZEK anto-
latu du lauga-
rren urtez jaia,
Hizkuntz zonifi-
kazioari ez. Eus-
kara ofiziala auzo
eta herri guztietan
lelopean. Nafa-
rroako Villa-
tuerta aukeratu
dute apirilaren
21ean egingo
duten jai-alda-
rrikapenerako.
Herri horretatik
Lizarrara lau kilometro baino ez
daude, eta Deierriko Arandigoiene-
ra 500 metro. Bada, hizkuntz zonifi-
kazioaren erruz, Villatuertako hau-
rrek herriko eskola publikoan
euskaraz ikasteko eskubiderik ez
dute, eta aldiz, Lizarrakoek eta
Arandigoienekoek bai. Datuak
esanguratsuak dira. 2011-2012 ikas-
turtean, Lizarrako Remontibal
eskola publikoan ikasleen %62 ez
zen Lizarrakoa eta D ereduan ikas-

ten ari zirenen %48,8 eremu ez-eus-
kaldunekoa zen. Ikastolan, %41 ez
zen Lizarrakoa eta %31 eremu ez-
euskaldunekoa zen. Kontuan izan
behar da Lizarrako eskolek inguru-
ko herrietako haurren bilgune zere-
gina betetzen dutela orokorrean,
alabaina begi-bistakoa da eremu ez-
euskaldunean bizi eta haurrak eus-
karaz eskolatu ezin dituztelako
hainbat gurasok egunero burutzen
duten exodoa.

Amets Arzallusek Enbataren
50. urteurrenean Itsasun
esanak: 

KAPITALISMOA aseezina da, hemen eta munduan. Gai-
nera, bere planak aurrera eramateko, menpean ditu
gobernuak eta administrazioak, langileriaren eta herri
sektoreen kontrako urratsak etengabe emateko prest
beti ere. Kapitalismoak politika kontrolatzen du, par-
lamentuak, instituzioak eta munduko ekonomia. Eta
horrela, herritarrak zigortu eta erasotzen ditu. Bere
errezetak eta neurri antisozialak inposatzen ditu.
Zipre da azken adibidea. Kapitalismo basatienaren
ordezkari nagusiena den Troikak (Nazioarteko Diru
Funtsa, Europar Batzordea eta Europako Banku
Zentrala) agintea hartu du Zipren. Zipretarrek auke-
ratua izan ez den arren, Troikak erabaki du herrita-
rren aurrezkiak erasotzea, eta esan du milaka funtzio-
nario kaleratu behar direla eta soldatak murriztu.
Denontzako abisua da!

Kapitalismoak badaki honek guztiak protestak eta
mobilizazioak sortuko dituela. Baina badaki haiek

kontrolatzeko eta isiltzeko eskura dituela ohiko
gobernuak; kaleetan milaka polizia jarri eta herrita-
rrak identifikatu, santzionatu eta atxilotuko dituzte
“erasotzea eta zigortzea” egotzita. Espainiako Esta-
tuan horretan ari dira, PPko politikarien etxebizitzen
aurrean mobilizatu diren herritar hipotekatuen kon-
tra. Kuriosoa da. Ez dituzte borreroak delinkuenteak
eta hiltzaileak pertsegitzen, ez dute pertsegitzen
pobreen odola zurrupatzen duen eta milioika lagun
langabeziara eta miseriara jaurtitzen dituen kapitalis-
moa. Biktimak pertsegitu eta atxilotzen dituzte. Hala-
koxea da kapitalismo hau. Beharrezkoa da gizartean
eta politikan sendotasunez erantzutea egoera honi,
borreroen eraso eta zigorraren kontra,
kapitalismoaren eta hura kudeatzen duten
gobernuen kontra.

Borreroen eraso eta zigorra

